Mohd Noh yakin kejavaan
UMS turut beri impak bhaik
terhadap pembangunan

OLEH YATIM TAUBATAL ANDAM

KOTA KINABALU: Prof Datuk Mohd
Noh Dalimin, yakin kejayaan Universiti
Malaysia Sabah (UMS) dalam pelbagai
bidang akademik, penyelidikan dan sukan
akan turut memberi impak yang baik ter-
hadap pembangunan negeri.

Naib Canselor UMS berkata itu kerana
sejak penubuhan universiti 12 tahun lalu, uni-
versiti turut membantu Kerajaan menerusi
kajian dan penyelidikan yang digunakan
untuk mengerakkan ekonomi negeri.

Katanya, malah sokongan kerajaan dalam
semua aspek berkaitan universiti mencer-
minkan hasrat untuk menghasilkan tenaga
kerja yang berkualiti dan profesional.

“Sejak itu adalah penting bagi universiti
menjadi contoh melahirkan modal insan yang
unggul dalam pelbagai bidang yang disedi-
akan termasuk sukan,” katanya.

Ketua Menteri Datuk Musa Aman, katanya
adalah antara pemimpin yang memberi perha-
tian khusus terhadap pencapain UMS sejak
mula penubuhannya dulu..

Beliau berucap merasmikan Malam
Penghargaan Hal Ehwal Pelajar (HEP) 2007
di sebuah hotel terkemuka di ibu negeri kel-
marin.

Turut hadir ialah Timbalan Naib Canselor
HEP dan Alumni, Prog Madya Dr Amran
Ahmed.

Mohd Noh berkata, sejak ditubuhkan UMS
antara universiti termuda negara yang mampu
menyerap semua halangan dan rintangan yang
dihadapi sejak mula ditubuhkan hingga
sekarang menerusi pelbagai rekod kejayaan
penyelidikan, pengiktirafan di dalam dan luar

negeri.

Katanya, dalam tempoh itu juga UMS
adalah antara institusi pengajian tinggi awam
(IPTA) negara yang menguasai hampir semua
bidang kokurikulum

“Kita berharap kejayaan ini bukan semata-
mata berkehendakkan rekod yang baru, tetapi
terus berusaha gigih dan mempertahankan apa
yang dikecapi sebelum ini,” katanya.

Bagaimanapun, beliau berkata semua pen-
capain itu bukan mudah begitu sahaja
melainkan pelajar memiliki keupayaan untuk
menjadi yang terbaik dan unggul disebalik
tunjuk ajar pensyarah.

Menurutnya, kebanyakan pencapaian
UMS yang terdahulu amat sukar diperolehi
sekiranya semua pihak tidak meniliki iltizam
serta personaliti unggul.

Mengenai anugerah itu, beliau berharap ia
dapat membantu memangkinkan kecemerlan-
gan pelajar dan kakitangan menerusi program
yang dilaksanakan oleh universiti.

Pada majlis itu juga, Franccise Sutino
Lourdes, Mohd Razaili Moh Tali, Tan Peng
Chuan dan Chua Li Ying menerima anugerah
kepimpinan kelab, Abu Bakar Haji Sidek
(kepimpinan persatuan), Phei Er (kepimpinan
harapan), Ainin Najua Mohd Habib (kepimp-
inan penganjuran projek), Muhammad
Gaddafi Gulistan (kepimpinan sekolah), Alias
Abu (Kepimpinan Kolej), Syahrul Hafidz
Suid (Kepimpinan mahasiswa.

Penerima anugerah budaya dan kesenian
ialah kumpulan tarian Sekolah Pengajian
Seni, kumpulan Sutrasari PKPP, Nadiyani
Osman dan Betcy Michael, manakala Noor
Azlin Zahariman (anugerah khas HEP-pela-

jar).




